
 � Tale elə gətirib ki, 2018-ci il tariximizə 
yubileylər, əhəmiyyətli siyasi hadisələr ili kimi 
daxil olub. Bu əlamətdar hadisələr – ölkə və 
xalq olaraq bizim üçün çox əhəmiyyətli və 
müqəddəsdir. Bundan bir neçə həftə əvvəl – 
2018-ci il aprelin 11-də ölkəmizdə prezident 
seçkiləri keçirildi. Azərbaycan xalqı növbəti dəfə 
düzgün seçim edərək, böyük bir mütəşəkkilliklə 
gələcək taleyinə, inkişafa, tərəqqiyə, daha güclü 
və daha qüdrətli Azərbaycana, ölkə Prezidenti 
İlham Əliyevə səs verdi. Həmin gün xalq və 
dövlət həmrəyliyinin, xalqın öz rəhbərinə 
inamının, etimadının və etibarının nümayişi 
gününə çevrildi. 

Aprelin 28-də görkəmli of-
talmoloq-alim, adı Azərbaycan 
elm tarixinə qızıl hərflərlə 
yazılmış akademik Zərifə xanım 
Əliyevanın 95 illiyini böyük 
ehtiram və məhəbbətlə qeyd 
etdik.

 Qarşıdan şərəf tarixi-
miz, müsəlman Şərqində 
ilk parlamentli respubli-
ka olan Azərbaycan Xalq 
Cümhuriyyətinin 100 illiyi, 
eyni zamanda, Azərbaycan 
parlamentinin 100 illiyi gəlir. 
Daha sonra ölkə və xalq olaraq 

qurtuluşumuzun 25 illiyini 
qeyd edəcəyik. Məhz həmin 
gün –15 iyun 1993-cü ildə ulu 
öndər Heydər Əliyev xalqın 
ona ünvanlanan həyəcanlı 
səsinə səs verdi, ona uzanan 
ümid dolu əlləri öz güclü 
əli ilə tutdu, ona bəslənən 
sonsuz ümidlərə arxa durdu 
və Azərbaycanda yenidən 
hakimiyyətə qayıtdı. Bu qa-
yıdış Azərbaycan adlı dövləti 
yoxdan var etdi. Bu qayıdış 
Azərbaycan dövlətçiliyinin 
sübutuna çevrildi. Bu qayıdış 
parçalanmaq, bölünmək, dünya 
xəritəsindən tamamilə yox 
olmaq təhlükəsi ilə üzləşən, 
vətəndaş müharibəsinin 
eşiyində olan Azərbaycanın 

bugünkü xoşbəxt günlərinin 
başlanğıcına çevrildi. Və xalq 
ona haqlı olaraq ulu öndər, 
ümummilli lider adlarını verdi.

Bu günlərdə biz ümummilli 
lider Heydər Əliyevin 95 illik 
yubileyini istər ölkədə, istərsə 
də xaricdə böyük təntənə ilə, 
bayram kimi qeyd edirik. Hər 
gün ona həsr edilən müxtəlif 
mövzulu toplantılar, konfranslar 
keçirilir. İnsanlar tribunalara 
qalxıb onunla bağlı xatirələrini, 
oxuduqlarını, bildiklərini, 
ürəklərindən keçən duyğularını 
dilə gətirirlər. Onun təkrarsız 
həyatına və fəaliyyətinə işıq 
tuturlar. Ulu öndər haqqında 
həm öz sağlığında, həm də 
haqq dünyasına qovuşduqdan 
sonra qalaq-qalaq məqalələr, 
elmi əsərlər yazılıb, filmlər 
çəkilib, şeirlər həsr edilib, 
musiqilər bəstələnib. Və bütün 
bunlar, əlbəttə ki, xalqın böyük 
ehtiramının, sevgisinin və 

minnətdarlığının ifadəsidir. 
Azərbaycan mütəfəkkiri 

və şairi M. Hadi ötən əsrin 
əvvəllərində böyük bir ürək 
ağrısı ilə yazırdı ki, “Yox 
millətimin xətti bu imzalar 
içində”. M. Hadi bu misrala-
rı yazarkən bilmirdi ki, çox 
keçməyəcək, qədim Azərbaycan 
torpağı Naxçıvanda sadə bir 
ailədə bir oğlan uşağı dünyaya 
gələcək və o, böyüyüb təkcə 
ailəsinin, yaxınlarının, onu tanı-
yanların deyil, xalqın ümidinə, 
qüruruna, yolgöstərəninə, 
liderinə çevriləcək. Və elə 
bu misraların yazıldığı XX 
əsrdə, öz zəkası, iradəsi və 
uzaqgörənliyi ilə millətinin 
xəttini nəinki imzalar içərisinə 

çıxaracaq, vətənini dünyanın 
sayılan dövlətlərindən birinə 
çevirəcək.

Aqillərdən biri deyib 
ki, əgər öldükdən sonra da 
yaşamaq istəyirsənsə, o za-
man ölümsüz bir əsər yarat. 
Heydər Əliyev də ölümsüz 
bir əsər yaratdı! Bu əsərin 
adı müstəqil, sarsılmaz, 
qüdrətli Azərbaycandır! Onun 
bizə miras qoyub getdiyi 
həmişəyaşar iki ideologiya 
var- biri azərbaycançılıq, digəri 
dövlətçilik! 

Bu gün ətrafımızda baş 
verən yaxşı nə varsa, hamısının 
arxasında o böyük İnsan, onun 
ölməz ideyaları, Vətənini və 
xalqını canından çox sevməsi 
durur.

Bəzən düşünürsən ki, 
görəsən bir ölkənin və bir 
cəmiyyətin hərtərəfli inkişafı 
üçün elə bir sahə varmı ki, 
Heydər Əliyev o sahənin mahir 

bilicisi olmasın, peşəkarına 
çevrilməsin?

Heydər Əliyev və 
Azərbaycan tarixi, Heydər 
Əliyev və Azərbaycan siyasəti, 
Heydər Əliyev və Azərbaycan 
ədəbiyyatı, Heydər Əliyev və 
Azərbaycan təhsili, Heydər 
Əliyev və Azərbaycanda ordu 
quruculuğu, Heydər Əliyev və 
Azərbaycan sənayesi, Heydər 
Əliyev və Azərbaycan iqti-
sadiyyatı, Heydər Əliyev və 
Azərbaycan mədəniyyəti və s. 

Ulu öndərin ölkə və xalq 
qarşısında xidmətləri o qədər bö-
yükdür ki, onların hər biri haqqın-
da qəzet məqaləsində müfəssəl 
məlumat vermək, əlbəttə, imkan-
sızdır. Ümummilli lider deyirdi 

ki, “Xalq bir çox xüsusiyyətləri 
ilə tanınır, sayılır və dünya 
xalqları içərisində fərqlənir. Bu 
xüsusiyyətlərdən ən yüksəyi, ən 
böyüyü mədəniyyətdir.” Heydər 
Əliyev mədəniyyəti xalqın böyük 
sərvəti hesab edirdi. Elə buna 
görə də hələ Sovet rejiminin 
hökmran olduğu zamanlarda 
belə, mədəni-mənəvi dəyərlərin 
qorunması, xalqın kimliyinin 
özünə qaytarılması uğrunda hətta 
edilməsi mümkün olmayanları 
edirdi, ən cəsarətli addımları 
atırdı.

Mən onun Azərbaycan 
mədəniyyətinin bugünkü 
yüksəlişində göstərdiyi misilsiz 
xidmətlərdən sadəcə birini xatır-
latmaq istəyirəm. Çünki həmin 
hadisə mənim - ədəbiyyata, 
incəsənətə dərin köklərlə 
bağlı olan bir yeniyetmə qızın 
xatirələrindən, mənəviyyatının 
formalaşmasından qırmızı xətlə 
keçir.

1982-ci ildə Naxçıvan 
Vilayət Partiya Komitəsi Hü-
seyn Cavidin məzarının tapıl-
ması, qalıqlarının Azərbaycana 
gətirilməsi ilə bağlı qərar 
qəbul etdi. Heydər Əliyevin 
təşəbbüsü ilə qəbul olunan 
qərar 14 gündən sonra, 26 
oktyabrda Azərbaycan ictimai-
siyasi həyatına, ədəbi mühitinə 
əlamətdar bir tarix kimi yazıldı. 
Bu qərarin icra olunmasına 
bilavasitə Heydər Əliyev özü 
rəhbərlik edirdi. Heydər Əliyev 
Cavidin cənazəsinin qalıqları-
nın uzaq Sibirdən Azərbaycana 
gətirilməsi üçün SSRİ kimi 
nəhəng bir dövlətin rəhbərlərinə 
– Sov.İKP MK Baş katibi 
Leonid Brejnevə, SSRİ Dövlət 
Təhlükəsizlik Komitəsinin 

sədri Yuri Andropova müraciət 
etmişdi. Bu məsələni həll etmək 
üçün yüksək nüfuza sahib ol-
maq və onların icazəsini almaq 
vacib idi. Amma ən başlıcası, 
bu addımı atmaq böyük cəsarət 
tələb edirdi. Təbii ki, həmin 
dövrdə bütün bunları yalnız 
Heydər Əliyev edə bilərdi. 
Və etdi! Onun rəhbərliyi ilə 
təşkil edilən komissiya iki 
həftə ərzində uzaq və soyuq 
Sibir torpaqlarında böyük 
ədibin məzarını axtardı, tapdı, 
qəbirdən qalıqlar çıxarıldı... 
Və Cavid əfəndi üzü Vətənə 
yol tutdu. O dövrdə Naxçıvan 
Vilayət Partiya Komitəsinin 
katibi olmuş Həmid Cəfərov 
yazır ki, “Əvvəlcədən planlaş-
dırdığımız kimi, Hüseyn Cavid 
Şevçenko –Tayşet –İrkutsk 
–Moskva –Yerevan –Naxçıvan 
marşrutu ilə doğma yurduna 
qayıtmalı idi. İrkutskdan Mosk-
vaya uçarkən stüardessa mənə 

Bakıdan gələn tapşırığı çatdırdı: 
Heydər Əliyevin göstərişi ilə siz 
oktyabrın 26-da 861-ci reyslə 
Moskvadan birbaşa Bakıya 
uçmalısınız”. Azərbaycan 
rəhbərinin – Heydər Əliyevin 
tapşırığı ilə marşrut dəyişildi. 

Bu adi bir tapşırıq deyildi 
və bir tale yazısı idi. Cavid do-
ğulduğu torpağa Ermənistandan 
deyil, uğrunda qurban getdiyi 
Azərbaycandan, Bakıdan qa-
yıtmalı idi. Tarixi ədalət bərpa 
olunmalı idi. O, Sibirə Bakıdan 
getmişdi və özü də, ruhu da Ba-
kıya mütləq qayıtmalı idi... Bax, 
bu idi Heydər Əliyev böyüklü-
yü! Bax, bu idi Heydər Əliyev 
cəsarəti! Bax, bu idi Heydər 
Əliyev uzaqgörənliyi!

Bu hadisə mənim, bayaq da 
dediyim kimi, 16 yaşlı gənc qızın 
həyatına əbədi bir möhür vurdu: 
vətəndaşlıq, vətənpərvərlik, 
qədirbilənlik, millilik qüruru, 
azərbaycanlılıq qüruru! Həmin 
gün Heydər Əliyev gənc qızın və 
mənim kimi düşünən yüzlərlə, 
minlərlə gəncin qəlbində ədəbi 
bir taxt qurdu. Sonsuz ehtiram, 
əbədi sevgi taxtı! 

Bu qısa yazıda onun 
sadəcə bir xidmətinə toxunduq. 
Düşünürük ki, elə sadəcə bu 
xidməti Heydər Əliyevin Böyük 
Azərbaycanlılığının ən bariz 
nümunəsidir.

Ulu öndər deyirdi: “Mən 
Azərbaycanda əbədiyəm”. 
Bir daha onun bir sərraf 
dəqiqliyi ilə, ancaq qeyri-adi 
fitri istedad sahibi olan insan-
lara məxsus hissetmə bacarı-
ğı ilə dilə gətirdiyi ifadənin 
nə qədər həqiqət olduğunu 
Azərbaycanımızın bu günü, 
sabahı naminə ölkə Prezidenti 
cənab İlham Əliyevin həyata 
keçirdiyi əzəməti fəaliyyətin 
timsalında görürük.

Heydər Əliyev – bir 
Günəşdir. Günəş qərinələr boyu 
yer üzünü aydınlatdığı kimi, 
Heydər Əliyev düşüncələri, 
ideyaları, əməlləri də hər zaman 
Günəş kimi Azərbaycanın 
üzərində doğacaq, xalq üçün 
yaratdığı qüdrətli Vətənimizdə 
ədəbi yaşayacaqdır! 

Jalə ƏLİYEVA, 
Milli Məclisin mədəniyyət 

komitəsi sədrinin müavini, 
filologiya elmləri doktoru, 

professor 

Heydər Əliyev – 
Böyük azərbaycanlı

Parisdə “1918-2018: Paris-Bakı: 
müqayisəli konstitusiya təhlili və tarixi 

konvergensiyalar” adlı konfrans keçirilib
 � Fransanın Avropa Perspektiv Proqnozlar 

və Təhlükəsizlik İnstitutunun (İPSE) və Tədqiqat və 
Strateji Proqnoz Mərkəzinin (CEPS) birgə təşkilatçılığı 
ilə Parisin Sen-Jermen-de-Pre meydanında yerləşən Milli 
Sənayenin Təşviqi Cəmiyyəti Mərkəzində Azərbaycan 
Xalq Cümhuriyyətinin 100 illiyinə həsr edilmiş “1918-
2018: Paris-Bakı: müqayisəli konstitusiya təhlili və tarixi 
konvergensiyalar” adlı konfrans keçirilib. 

Avropa Perspektiv Proqnoz-
lar və Təhlükəsizlik İnstitutunun 
(İPSE) prezidenti Emmanüel 
Düpüi tədbirə moderatorluq edib 
və ölkəmiz, onun coğrafiyası 
haqqında ilkin məlumat verib. 

Azərbaycanın 
 UNESCO yanında daimi 
nümayəndəliyinin rəhbəri səfir 
Anar Kərimov Azərbaycan 
Xalq Cümhuriyyətinin irsindən, 
dövlətçiliyimizin yaranması və 
inkişafından danışıb. 1918-ci 
ildə elan edilən Azərbaycan 
Xalq Cümhuriyyətinin hüquq və 
azadlıqların təminatı, qadınlara 
səsvermə hüququnun verilməsi, 
bütün etnik qrupların parlamentdə 
təmsil olunması, dövlət atributla-
rının qəbul edilməsi kimi bir sıra  
dəyərlərindən söz açıb. 

Səfir yenidən öz 
müstəqilliyini bərpa edən 
ölkəmizin erməni təcavüzünə 
məruz qalmasından, Dağlıq 
Qarabağ münaqişəsindən danışıb, 
ümummilli lider Heydər Əliyevin 
yenidən hakimiyyətə gəlişi ilə 
qanlı döyüşlərin sülh danışıqları 
ilə əvəz edildiyini, ölkəmizin 
iqtisadi dirçəlişə nail olduğunu 
diqqətə çatdırıb. 

Bildirib ki, bu gün Prezident 
İlham Əliyev ulu öndərin siyasi 
kursunu layiqincə davam etdirir. 

Sorbon Paris Cite - Paris De-
kart Universitetinin, Siyasi Elmlər 

İnstitutunun hüquq üzrə professo-
ru, Avropa Şurası yanında dövlət 
idarəçiliyi və müqayisəli hüquq 
məsələləri üzrə eksperti Tyeri 
Rambo iki ölkə konstitutsiyasın-
dan danışıb, onların müqayisəli 
təhlilini verib. Azərbaycan Milli 
Elmlər Akademiyasının Ziya 
Bünyadov adına Şərqşünaslıq 
İnstitutunun elmi komitəsinin 
direktoru, tarix elmləri doktoru, 
professor Solmaz Rüstəmova-
Tohidi ölkəmizin müstəqillik 
yolunda üzləşdiyi bəlalardan, 
xüsusilə də 1918-ci ilin mart ayın-
da ermənilərin xalqımıza qarşı 
apardığı genosid aktından, həmin 
ildə Bakı, Şamaxı kimi şəhərlərdə 
azərbaycanlılara qarşı aparılan 
soyqırımından danışıb. 

Paris Sosial Elmlər üzrə 
qabaqcıl tədqiqatlar Məktəbinin 
(EHESS (CERCEC)) doktoru Jorj 
Mamulya Azərbaycan diploma-
tik nümayəndə heyətinin Paris 
Sülh Konfransında (1919-1920) 
fəaliyyətinə toxunub. Yaxın Şərq 
Texniki Universitetinin müasir 
tarix üzrə doktorantı, Avrasiya 
Tədqiqatlar Mərkəzinin (AVİM) 
tədqiqatçısı Maksim Quen “Qaçıl-
maz qonşuluq: xarici münaqişə və 
Azərbaycan Demokratik Respub-
likasının iflası (1918-1920)” adlı 
məruzə ilə çıxış edib.   

Paris azad hüquq, iqtisa-
diyyat və idarəçilik fakültəsinin 

müəllimi Pyer-Emanüel Düpon 
Azərbaycanın Cənubi Qafqa-
zın lider dövləti olmasından, 
1918-1920-ci illərdə mürəkkəb 
Avropa-Qafqaz geosiyasətindən 
söz açıb. 

Konfrans sual-cavabla davam 
edib.

Sorbon Paris Cite - Paris 
Dekart Universiteti, Siyasi elmlər 
İnstitutunda hüquq üzrə profes-
soru Tyeri Rambo AZƏRTAC-a 
müsahibəsində konfransın 
əhəmiyyətinə toxunub. Qeyd 
edib ki, Azərbaycan–Fransa 
Konstitusiya tarixi haqqında 
tədqiqat aparıb və hər iki ölkənin 
müxtəlif dövrlərdə qəbul edilmiş 
konstitusiyalarını müqayisə edib. 
Onların arasında oxşar və fərqli 
elementləri araşdırıb. 

“Dinləyicilərə  1918-ci 
ildə Azərbaycan Xalq 
Cümhuriyyətinin yaranma 
şəraitindən danışdıq. Qəbul 
edilmiş konstitusiyaları sadala-
dıq. Ancaq 1995-ci il Konstitu-
siyasını daha diqqətlə nəzərdən 
keçirdik. Tədqiqatçılar üçün 
maraqlı olacaq çox məqamlar 
var. Azərbaycan öz Konstitusi-
yasında dünyəviliyi təsbit edib. 
Buna görə də ölkədə dövlət-
din münasibətləri dünyəvilik 
prinsipinə söykənir. Bütün bu 
məsələlər tədqiq edilməlidir”, - 
deyə T.Rambo bildirib. 

Avropa Perspektiv Proqnoz-
lar və Təhlükəsizlik İnstitutunun 
(İPSE) prezidenti Emmanüel 
Düpüi deyib: “Bu gün Tədqiqat 
və Strateji Proqnoz Mərkəzi 
(CEPS) ilə birlikdə 1918-1920-ci 
illərdə mövcud olmuş Azərbaycan 
Xalq Cümhuriyyətinin əldə etdiyi 
müstəqilliklə bağlı akademik 
müzakirələr apardıq. Eyni zaman-
da, 1918-ci ildə Azərbaycanda və 
Fransadakı real şəraitdən danış-
dıq. Həmin dövrdəki beynəlxalq 
vəziyyət və onun hadisələrin 
gedişinə təsirinə nəzər saldıq.  

Hadisələri, məqsədləri, eləcə 
də beynəlxalq və regional aktor-
ların reallığa təsirini daha yaxşı 
anlamaq üçün tarixə nəzər salmaq 
lazımdır”. 

Şəhla AĞALAROVA, 
AZƏRTAC-ın xüsusi müxbiri

Paris

Azərbaycan  Respublikası  Nazirlər  Kabinetinin qərarı
№ 205                                                Bakı şəhəri, 4 may 2018-ci il
“Azərbaycan Respublikası Gənclər və İd-

man  Nazirliyinin kollegiyasının tərkibi haqqın-
da” Azərbaycan  Respublikası Nazirlər Kabi-
netinin 2006-cı il 14 iyun tarixli 144 nömrəli 
qərarında dəyişikliklər edilməsi barədə

Azərbaycan Respublikası Prezidentinin 
“F.M.Hacıyevin Azərbaycan Respublikası-
nın gənclər və idman nazirinin müavini təyin 
edilməsi haqqında” 2018-ci il 1 mart tarixli 3727 
nömrəli Sərəncamının 2.2-ci və “F.T.Cəfərovun 
Azərbaycan Respublikasının Gənclər Fondunun 
icraçı direktoru təyin edilməsi haqqında” 2018-
ci il 13 mart tarixli 3783 nömrəli Sərəncamının 
2.2-ci bəndlərinin icrasını təmin etmək məqsədi 
ilə Azərbaycan Respublikasının Nazirlər Kabineti 
QƏRARA  ALIR:

“Azərbaycan Respublikası Gənclər və İdman 
Nazirliyinin kollegiyasının tərkibi haqqında” 
Azərbaycan Respublikası Nazirlər Kabinetinin 

2006-cı il 14 iyun tarixli 144 nömrəli qərarının 
(Azərbaycan Respublikasının Qanunvericilik 
Toplusu, 2006, № 6, maddə 572, № 7, maddə 
642; 2007, № 5, maddə 556, № 8, maddə 850, № 
11, maddə 1172, № 12, maddə 1342; 2011, № 1, 
maddə 57; 2012, № 1, maddə 43, № 5, maddə 490; 
2013, № 3, maddə 345; 2016, № 4, maddə 802, 
№ 11, maddə 1931) 2-ci hissəsinin “Kollegiyanın 
üzvləri” bölməsinə “Babayev İntiqam Vaqif oğlu 
– gənclər və idman nazirinin müavini” sözlərindən 
sonra “Hacıyev Fərhad Məcid oğlu – gənclər və 
idman nazirinin müavini” sözləri əlavə edilsin və 
həmin bölmədən “Hacıyev Fərhad Məcid oğlu 
– Azərbaycan Respublikasının Prezidenti yanın-
da Gənclər Fondunun icraçı direktoru” sözləri 
çıxarılsın.

Novruz MƏMMƏDOV 
 Azərbaycan Respublikasının  Baş naziri                          

Azərbaycan  Respublikası  Nazirlər  Kabinetinin qərarı
№ 206                                                                 Bakı şəhəri, 4 may 2018-ci il

“Azərbaycan  Respublikasının  Prezidenti  
yanında  Gənclər Fondunun xərclər smetası 
və ştat cədvəlinin təsdiq edilməsi haqqında”  
Azərbaycan   Respublikası   Nazirlər   Kabine-
tinin  2013-cü  il   7  mart  tarixli  38  nömrəli  
qərarında  dəyişiklik  edilməsi barədə

“Azərbaycan Respublikasında gənclər siyasəti 
sahəsində idarəetmənin təkmilləşdirilməsi ilə bağlı 
tədbirlər haqqında” Azərbaycan Respublikası Pre-
zidentinin 2018-ci il 7 mart tarixli 1871 nömrəli 
Fərmanının 7.3-cü bəndinin icrasını təmin etmək 
məqsədi ilə Azərbaycan Respublikasının Nazirlər 

Kabineti QƏRARA ALIR:
“Azərbaycan Respublikasının Prezidenti 

yanında Gənclər Fondunun xərclər smetası və ştat 
cədvəlinin təsdiq edilməsi haqqında” Azərbaycan 
Respublikası Nazirlər Kabinetinin 2013-cü il 7 
mart tarixli 38 nömrəli qərarının (Azərbaycan Res-
publikasının Qanunvericilik Toplusu, 2013,  
№ 3, maddə 333) 2-ci hissəsi ləğv edilsin.

Novruz MƏMMƏDOV 
 Azərbaycan Respublikasının  Baş naziri                          

Azərbaycan  Respublikası  Nazirlər  Kabinetinin qərarı
№ 207                                                                              Bakı şəhəri, 4 may 2018-ci il
“Dövlət  büdcəsindən  maliyyələşən  bir  sıra  

təşkilatlarda çalışan işçilərin aylıq vəzifə maaşla-
rı haqqında” Azərbaycan Respublikası Nazirlər 
Kabinetinin 2018-ci il 14 mart tarixli  94 nömrəli 
qərarında dəyişiklik edilməsi barədə 

“Azərbaycan Respublikasında gənclər siyasəti 
sahəsində idarəetmənin təkmilləşdirilməsi ilə 
bağlı tədbirlər haqqında” Azərbaycan Respublikası 
Prezidentinin 2018-ci il 7 mart tarixli 1871 nömrəli 
Fərmanının 7.3-cü bəndinin icrasını təmin etmək 
məqsədi ilə Azərbaycan Respublikasının Nazirlər 
Kabineti QƏRARA  ALIR:

Azərbaycan Respublikası Nazirlər Kabinetinin 
2018-ci il 14 mart tarixli 94 nömrəli qərarı ilə təsdiq 

edilmiş 13 nömrəli əlavə – “Azərbaycan Respubli-
kasının Prezidenti yanında Elmin İnkişafı Fondunun, 
Azərbaycan Respublikasının Prezidenti yanında Bilik 
Fondunun, Azərbaycan Respublikasının Prezidenti 
yanında Kütləvi İnformasiya Vasitələrinin İnkişafına 
Dövlət Dəstəyi Fondunun, Azərbaycan Respublikası-
nın Prezidenti yanında Gənclər Fondunun işçilərinin 
aylıq vəzifə maaşlarının sxemi”nin adından ”, 
Azərbaycan Respublikasının Prezidenti yanında 
“Gənclər Fondunun” sözləri çıxarılsın.

Novruz MƏMMƏDOV 
 Azərbaycan Respublikasının  Baş naziri                          

Türkiyənin İzmir 
şəhərində Bakı 

Parkının açılışı olub

 � Türkiyənin İzmir şəhərinin Narlıdərə 
rayonu ərazisində Bakı Parkının açılışı olub.

AZƏRTAC xəbər verir ki, bu münasibətlə keçirilən 
mərasimdə rəsmilər, Azərbaycanı və Türkiyəni təmsil edən 
tanınmış şəxslər, habelə yerli ictimaiyyətin nümayəndələri 
iştirak ediblər.

Əvvəlcə Azərbaycanın və Türkiyənin dövlət himnləri 
səsləndirilib.

Azərbaycanın Türkiyədəki səfiri Xəzər İbrahim, İzmir 
Böyükşəhər Bələdiyyəsinin sədri Əziz Kocaoğlu, Narlıdərə 
rayon bələdiyyəsinin sədri Əbdül Batur, İzmirdə fəaliyyət 
göstərən Azərbaycan Qardaşlıq və Əməkdaşlıq Dərnəyinin 
sədri Asif Qurbanlı çıxış edərək Azərbaycan–Türkiyə dostluq 
və qardaşlıq münasibətlərindən danışıblar. Diqqətə çatdırılıb 
ki, Bakı Parkının açılışı qardaş Türkiyə xalqının Azərbaycana 
və paytaxtımıza olan tükənməz sevgisinin təzahürüdür.

Sonra Azərbaycan əsilli şair Tuğrul Kəskin Azərbaycan 
və Bakı haqqında şeirlər söyləyib.

Yerli sakinlər bayramsayağı bəzədilmiş Bakı Parkının 
açılışını rəğbətlə qarşılayıblar. 

Sabir ŞAHTAXTI, 
 AZƏRTAC-ın xüsusi müxbiri

İzmir


